
Vi treng fleire opplysningar før vi kan behandla søknaden - gbnr
89/21 Haugsmyr

Tiltak: Fritidsbustad
Byggjestad: Gbnr: 89/21
Tiltakshavar: Torunn Keilegavlen Friis
Ansvarleg søkjar:  Mestergruppen Arkitekter AS

Kommunen viser til søknad om endring av godkjend tiltak mottatt 17.02.2022 og
telefonsamtalar om saka. Endringa gjeld plassering av fritidsbustad på grunn av feil i
kartgrunnlaget.

Revidert situasjonsplan Kart som viser endra plassering av bygg

Kor nøyaktig ein eigedomen er registrert i matrikkelen kjem an på kor nøyaktig grensene er.
Eigedomen gbnr 89/21 er ein eldre eigedom som er oppretta i 1970 ved skyldskifte.
Eigedomen er ikkje oppmålt og grensene som ligg i kartet er å vurdera som usikre. I dette
tilfellet har ein også oppdaga at den registrerte eigedomen i matrikkelen ikkje stemmer med
grensemerker som er funne i marka.



------------------------------------------------------
Side 2

21/3708 - 25

Før kommunen kan godkjenna ny plassering av fritidsbustaden må grensene som 
utgangspunkt klarleggjast. Grensefastsetjinga vil skje på grunnlag av skylddelingsdokumentet 
og merker i marka. Det vil verta kalla inn til oppmålingsforretning og grensene vert klarlagt.  
Meir informasjon om klarlegging av grense, saksgang og kostnadar finn ein på kommunen 
sine heimesider. 

I dette tilfellet vurderer kommunen at ein kan ta søknaden om endring til behandling dersom 
det vert dokumentert at eigar av gbnr 89/21 og gbnr 89/6 er einige om felles grenser mot 
nordvest (der ein har funne grensemerkene) og nordaust. Dokumentasjon kan skje ved 
heimelshavar si påskrift på kart som viser grenselinjene.  

Før kommunen kan ta søknaden til behandling må søknaden supplerast med følgjande:
1. Dokumentasjon som viser at det er semje om plassering av felles grense mot nordvest 

og nordaust.
2. oppdatert gjennomføringsplan. 

Kommunen ber om at tilleggsinformasjon vert sendt inn innan 31.03.2022. Dersom 
informasjonen ikkje er sendt til kommunen innan fristen, vert saka tatt til handsaming ut frå dei 
opplysningane som ligg i søknaden. 

Det vert gjort merksam på at dette ikkje er ein fullstendig gjennomgang av søknaden. Denne 
tilbakemeldinga er gjort på bakgrunn av dei forholda som er kontrollert ved kommunen sin 
mottakskontroll. 

Sakshandsamingsfrist
Tidsfristar for sakshandsaming går fram av plan- og bygningslova § 21-7, jf. SAK § 7-1. 

Gebyr
Gebyr vert rekna ut i frå Lokal forskrift om gebyr for teknisk forvaltningsteneste. Det vert sendt 
ut krav om gebyr i samsvar med gjeldande forskrift når saka er ferdig handsama.

Med vennleg helsing
Alver kommune, Plan og byggesak

Are Frøysland Grande Anne Lise Molvik
Avdelingsleiar Rådgjevar

Dette dokumentet er elektronisk godkjent og har difor ingen signatur.

Kopi til:
Torunn Keilegavlen Friis Landmarksvegen 64 5440 MOSTERHAMN

Mottakarar:
Mestergruppen Arkitekter AS Postboks 1043 8001 BODØ


